
Husein Veladžić  
4030 Linz – Austria 
nasrudin_hodza@yahoo.de 

 

                      Saopštenje za javnost 5 

 

Otvoreno pismo Reisul-ulemi dr. Huseinu Kavazoviću u povodu njegove nedavne posjete 
Austriji 
  

Otkako je pokojni Franz Joseph I (Franjo Josip I),  sebi osnovao društvo za progon neposlušnih 
muslimana (Rijaset) te  dekretom od 12. novembra 1882, postavio Mustafu Hilmi-efendiju 
Hadžiomerovića za Reis el-Ulemu za Bosnu i Hercegovinu pa do danjašnjih dana, nikada 
bosansko-hercegovačkim muslimanima nije bilo gore i nikada nisu imali nepravednije 
predstavnike nego što ih imaju danas. 
 
Tu nepravdu predstavnika muslimana još davno je primijetio i na svojoj koži osjetio i poznati 
profesor Mustafa Spahić – Mujki, koji je zapisao: ... da se Islamska zajednica gotovo uvijek 
odricala muslimana iz svojih redova i da tu neopisivu i neoprostivu sramotu nastavlja i danas.  

Danas tu nepravdu osjećaju svi bosanski muslimani svijeta, kako oni u Bosni tako i oni izvan nje, 
bez obzira da li su u Americi, Australiji ili Evropi. 

*** 

U vremenu od 29.11 - 01.12.2024, Reisul-ulema IZ BiH je bio u službenoj posjeti odabranoj 
grupaciji džemata i imama u Austriji te Islamskoj zajednici Austrije (oficijelnoj državnoj 
Islamskoj zajednici – IGGÖ), uz pratnju nekoliko svojih saradnika i TV BIR-a, a koja je krunisana 
dodjelom „dekreta“ (postavljenja, dozvola) bosanskim imamima i predsjednicima džemata, 
odabranih za tu priliku. 

Međutim, oni Bošnjaci koji dobro poznaju stanje džemata i Zajednice u Austriji, uvažavajući i 
poštujući instituciju Reisul-uleme kao najveći duhovni autoritet bosanskih muslimana, su 
očekivali da će Reisul-ulema okupiti sve muslimane Bošnjake, sve džemate i imame Austrije, što 
bi, u ovoj situaciji, bio historijski momenat, pogotovo zbog trenutnog stanja u kojem se oni nalaze. 

Ipak, nije bilo onako kako smo očekivali. Reisul-ulema je posjetio, kako izgleda, samo one koji su 
na listi poslušnih i koji dobro znaju iskoristiti Zajednicu i instituciju Reisul-uleme za svoje 
privatne, ovodunjalučke interese, skrivajući se iza nje, i koji sami sebe već godinama biraju a 
neupućenima se predstavljaju kao suvereni, zvanični predstavnici svih Bošnjaka na ovim 
prostorima, što nije istina. 

Zbog toga ne iznenađuje činjenica, da su oni Reisul-ulemi organizovali posjetu baš džematu 
Bošnjak u Grazu, tamo gdje inače redovno svraćaju predstavnici Rijaseta a u čijem se dvorištu 
nekada „slučajno“, na nekoliko metara velikom reklamnom panou, našao poziv na sajam erotike,  
                           (Vidi: https://www.facebook.com/share/p/12GUfSm4AdX/ )  
zaobilazeći već godinama braću i sestre džemata IKZ - Graz, koji je, bez sumnje, najbolji, najveći 
i najorganizovaniji bosanski džemat u Evropi i među prvima u svijetu od svih 350, koliko ih broji 
naša dijaspora.   

Ako je Reis u sukobu sa imamima ili odborom IKZ – Graz, valjda nije sa Bošnjacima tog džemata 
koji su članovi džemata i ovdje a i u svojim matičnim džematima u BiH.  

Ako ih reis Kavazović i njegovi saradnici redovno izbjegavaju, onda se oni s pravom pitaju – ko 
je njihov reis?! 

Zato je Reisovo zaobilaženje ovoga džemata – njegov historijski promašaj. 

Nerazumljiv je i stav Rijaseta prema IKZ-u Graz koji je došao i pismenim putem (broj: 06-03-1- 
29654/24, od 12. juna 2024. g), kojim se muslimanima Graza i okoline, naređuje borba protiv ljudi 
koji ovaj, bez sumnje, najbolji, najveći i najorganizovaniji bosanski džemat u Evropi, vode.  
Ne valja Islamski kulturni centar u Grazu, ne valjaju njegovi imami, ne valja njegovo 
rukovodstvo! 

Tako je uvaženi Reise!  

Kome još treba džemat u Evropi čija brojka na džumi namazu premašuje 1500 ljudi, na noćnom 
namazu, u ramazanu premašuje 800 klanjača, koji ima preko 500 djece na vjerskoj pouci, i čije 
aktivnosti plijene srca, kako muslimana, tako i nemuslimana ovoga grada a čiji imami tečno 
govore bosanski, njemački, engleski, arapski, turski i albanski jezik?  

Mnogi članovi ovoga džemata, kojeg Rijaset bojkotuje, dali su za gradnju svoje džamije desetine 
hiljada eura, odvajajući od svojih usta i usta svoje djece a neki od njih su premašili sumu od 
150.000, eura.  

Kako se  može reći da su takvi ljudi oteli vakuf? 

*** 

Posjeta Reisa Austriji je nastavljena 30.11.2024, uručivanjem dekreta imamima, predsjednicima 
džemata i drugom osoblju većine bosanskih džemata, zaboravivši a Bogami, možda i namjerno 
izostavivši, na taj skup pozvati još nekolicinu džemata, njihovih imama i predsjednika. 

U tom veličanstvenom i za Bošnjake Austrije sudbonosnom trenutku, Reisul-ulema je lično, 
uručio dekrete mnogim bosanskim imamima, pomoćnim radnicima, predvodnicima sufija i 
predsjednicima džemata te na taj način ozvaničio njihov rad. 

Interesantno je postaviti pitanje, zašto na taj čin nisu pozvani svi imami i džemati kojih u Austriji  
ima sigurno još toliko koliko ih je bilo na okupu toga dana? 
 
Zašto nisu bili pozvani ljudi koji su svoj život dali za Islam i muslimane, svoje porodice, svoje 
vrijeme i svoju imovinu žrtvovali za boljitak Islama i Bošnjaka na ovim prostorima pa i šire. 

Zašto ste zaboravili prvog bosanskog imama uopće, dr. Salima ef. Hadžića, Mulu ef. Pezera – 
dugogodišnjeg imama prvog bosanskog džemata u Austriji i glavnog imama Krovnog udruženja 
(interno: Islamska zajednica Bošnjaka u Austriji), mag. Envera ef. Ikića – imama drugog 
bosanskog džemata i dugogodišnjeg glavnog imama bosanskih džemata Austrije, mag. Huseina ef. 
Veladžića – dugogodišnjeg sekretara svih bosanskih džemata i imama trećeg bosanskog džemata, 
prof. Aliju ef. Halilovića – imama logoraša i dugogodišnjeg imama džemata Salzburg, hafiza 
MMag. Abdulmedžida Sijamhodžića, mag. Adema ef. Hasanovića, prof. Huseina ef. Malkoča – 
dugogodišnjeg imama džemata Krems, a zatim i još makar pedeset imama i muallima koji/koje 
djeluju među Bošnjacima Austrije? Samo ih u Islamskom kulturnom centru Graz, u onom džematu 
po kojem vi s radošću pljujete, djeluje 25. 

Ako već govorite o jedinstvu Bošnjaka – zašto ti ljudi nisu bili pozvani na isto mjesto i u isto 
vrijeme? Ko je njihov reis? Imaju li i ti ljudi pravo na Islamsku zajednicu kao i oni koji je 
doživljavaju kao privatno vlasništvo, kao oni kojima uručujete postavljenja? 

Reise Kavazoviću, nisam jedini kojeg interesuje - kojim kriterijima ste se vodili kada ste svoj 
potpis stavljali na, za muslimane Austrije, zaista bezvrijedan papair? Kojim krterijima ste se vodili 
kada ste selektirali džemate i imame i ko je vršio tu selekciju, Vi ili oni? 

Poznavajući kvalitet kadra imama na tom skupu, među kojima su se našli i oni koji nemaju ni 
završenu medresu a vode Zajednicu do onih koji su nesposobni, nekompetentni, koji su već 
godinama uzurpirali i privatizirali Zajednicu, oni za koje se javno zna da su zaustavljali sredstva 
zekata, kurbane, kojima je ustanovljavana netačnost kase, pronevjera, oni suminjivog morala, i td,, 
a s druge strane su zaboravljeni i namjerno izostavljeni osnivači Zajednice koji još rade kao imami 
i vjeroučitelji, nad kojima rukovodstvo Krovnog udružena (IZBA) sprovodi tiraniju i nepravdu, i 
koji, navodno, nisu u „sistemu“ samo zato što godinama dobronamjerno ukazuju na promašaje, 
ovo uručivanje dekreta je bila samo još jedna blamaža a i dobra šminka organizatora - rukovodstva 
Zajednice u Austriji, koje nije nista uradilo na vertikalnom jačanju i razvoju Institucije Bošnjaka 
muslimana na ovim prostorima. 

Ovakvim postupcima Vi samo još više udaljavate Bošnjake jedne od drugih a Bošnjačku dijasporu 
od Bosne i IZ BiH. Jeli to cilj??? 
 
Reise, mi smo mal narod, poznajemo se međusobno, neki od nas ne slijede slijepo nikakva vođu i 
nikakvu titulu, jednostavno stoga što je slijepa vjera u autoritet veliki neprijatelj istine. 

Posjetu džematima, Reis je završio posjetom džematu Ebu Hanife u Beču, jednom od 
najpoznatijih/najkontroverznijih džemata Austrije, čija je zgrada godinama bila tema Islamske 
zajednice Bošnjaka u Austriji. 

Zgrada ovog džemata je, za vrijeme agresije na BiH, kupljena otetim novcem bosanske siročadi i 
to u momentu „kada se u Bosni brašno na kašiku dijelilo a ulicama živi kosturi hodali“ (citat pok. 
Mirsada Mahmutovića, prvog šefa Ureda za Bošnjačku dijasporu, pri Rijasetu IZ BiH). 

Poslijeratnim dogovorom predstavnika ovog džemata i predstavnika IC za pomoć narodu BiH iz 
Zenice, rukovodstvo ovog džemata se obavezalo vratiti oteti novac onima kojima pripada. 

 

(Vidi: https://www.facebook.com/share/p/1BjxiYUwcM/ ). 

Nažalost, do toga nikada nije došlo a zbog složenosti političke situacije u BiH i šire, IC Zenica 
nije mogao svoja sredstva potraživati pravnim putem.  

Kako niko do danas, nije uputio upit muftijama - može li se u ovom objektu obavljati namaz i 
može li se vakufom zvati nešto što je oteto? 

U znak duboke zahvalnosti i poštovanja, oni su svome Reisu poklonili šorvan (zlatnik) na kojem 
je sa jedne strane amblem - grb Republike Austrije a sa druge portret cara Franje Josipa - osnivača 
Rijaseta.   

(Vidi: https://www.facebook.com/share/p/17qV62yjFg/ ) 

Vi ste sebi, i pored tog saznanja, dozvolili da u takvoj zgradi primate odlikovanja!  

 

Reise Kavazoviću, znate li da Vaš 
prethodnik, dr. Cerić, upravo zbog 
navedenih razloga, nikada nije htio 
ući u tu zgradu i da je svojevremeno 
pisao predsjedniku IZ Austrije Anasu 
Schakfehu, da eliminiše tadašnjeg 
predsjednika tog džemata iz odbora 
IZ Austrije a Vi i Vaši službenici se 
nadmećete ko će se više slikati u toj 
zgradi? 
(Vidi: 
https://www.facebook.com/photo/?fb
id=2588610158076079&set=a.24218
67694750327 ) 
 
Reise Kavazoviću, kada bi se 
uzurpatori imovine IC-Zenica, na 
nekom sastanku javljali za riječ, reis 
Cerić je ustajao i napuštao taj 
sastanak, ne želivši ih slušati… 

Na ovaj način i ovakvim postupcima, 
zbunjujete Bošnjake a ujedno 
nanosite veliku štetu i sebi i Rijasetu. 

 

 

*** 

 

 

Stiče se dojam da se Vaša briga za bosanskim muslimanima svodi na njihovu materijalnu imovinu, 
posebno na zekjat i kurban.  

Posljednji slučaj takva dušebrižništva desio se od strane muftije bihaćkoga hafiza Mehmeda 
Kudića, koji je, pri skoroj posjeti džematu Nur - Linz (02.12.2024 - veče Kur’ana u Linzu), izrazio 
svoju neizmjernu zabrinutost za pomenute džemate. Njegova najveća briga bila je – kako će na 
Sudnji dan doći ljudi koji ne žele da budu dio zajednice!?  

Zna Muftija dobro da mi hoćemo u Zajednicu a da nam i On sam a i ostali iz ekipe ne daju blizu. 

Kako ćeš ti, muftija Kudiću, doći na Sudnji dan, preuzeo si ulogu zastupnika muslimana  
US-kantona a radiš protiv njih?  

Dragi nas Krajiški muftija, pogledaj ovaj video:  
https://www.youtube.com/watch?v=WwIWedwj8RM  

Reise, kako na položaju muftije može biti uzurpator tuđe imovine?  

U ovom vremenu izopačenosti, nameće se pitanje, gdje je ulema bosanska, gdje su doktori 
islamskih nauka, gdje su oni koji se Allahom zaklinju, gdje su daije koji narodu praznu slamu 
podastiru, pozirajući po morima, evropskim metropolama, u skupim autima i udobnim hotelima? 

Gdje ste da ustanete u zaštitu Islama, istine, morala, ljudske vrijednosti, gde ste da zaštitite 
džamije od uzurpacije i ahmedije od prljanja? Plaši nas vaše sablašno šutanje svemu i svačemu, 
posebno prema onom što bi moralo biti blisko vašemu srcu i do čega vam je zaista stalo. 

Mi, osnivači te Zajednice (Krovne organizacije u Austriji), u prvom redu smo je bili zamislili kao 
zajednicu koja će pomagati Bošnjacima i svim drugim ljudima, a ona se, uz blagoslov Rijaseta, 
preobrazila u izopačenu neman koja uništava sve pred sobom, koja sredstva zekjata ulaže u 
gledanje golih žena u saunama i pojedincima stavlja na raspolaganje skupocjene automobile, 
ponovo iz sredstava zekjata. (Vidi: 
https://www.facebook.com/2415818045355292/photos/pb.100069296830156.-
2207520000/2451874398416323/?type=3 ) 

Neodgovorni pojedinci Rijaseta, u suradnji sa našim samoproglašenim predstavnicima, poslije 
ovoliko genocida, patnji, progona, poslije dvije stotine hiljada žrtava, nakon desetine hiljada 
silovanih, nakon patnji prognanika, uz toliko jetima, nezbrinutih starica i staraca, udovica, 
Bošnjaka bez ikakve egzistencije i dalje dijele Bošnjake na podobne i nepodobne, pokušavajući ih 
pri tom udaljiti od njihove matice.  

 

Zar nije Vaša i ljudska i moralna a na kraju i PLAĆENA obaveza da nas spajate i mirite?   

Reis-ef., samo u Linzu djeluju ČETIRI bosanska džemata, jedan od njih je i moj koji broji preko 
600 porodica, u Welsu, jednom malom gradiću, djeluju također ČETIRI naša džemata, Vi 
bojkotujete po tri iz oba grada, i ne dozvoljavate im da budu u Zajednici! 

(Vidi: https://www.facebook.com/share/p/1BvGov3fbS/ ) 

U malom gradiću Riedu djeluju dva bosanska džemata, oba bojkotujete, u isto tako malom 
Gmundenu, djeluju dva bosanska džemata, jedan od njih je ujedno i DRUGI DŽEMAT 
BOSANSKIH MUSLIMANA Austrije, na čelu sa drugim imamom Austrije, imamom  (i 
džematom) iz 1991. godine  – mag. Enverom ef. Ikićem, jednim od četvorice glavnih osnivača 
„Islamske zajednice Bošnjaka u Austriji“ i dugogodišnjim glavnim imamom te zajednice, kada 
Vaši današnji poslušnici nisu bili ni u desetogodišnjem planu sudbine, zašto ih bojkotujete???  

Kao da nas spominje Meša Selimović – „ovdje se umire da bi se živjelo“. 

Mi umiremo da bi očuvali još ovo malo Islama i bošnjaštva a Vi i Vaši saradnici u Austriji, koji su 
uzurpirali našu Zajednicu, dajete sebi za pravo da određujete ko je musliman a ko ne, proglašavate 
otpadnicima, neprijateljima, izdajnicima, i to, najzaslužnije i najbolje između nas. 



 

6 
 

 

 

 
(Vidi: 
https://www.facebook.c
om/share/p/15phMzSE
Dh/ ) 

Dakle, bojkotujete i na 
svaki drugi način 
omalovažavate 
desetine hiljada 
bošnjačkih porodica, 
sve u ime vjere!? 

U ime koje vjere??? 

 

 
 
Zar i Vama Gospodar kosmosa ne naređuje: „Ako se dvije skupine vjernika sukobe, izmirite ih; a 
ako jedna od njih ipak učini nasilje drugoj, onda se borite protiv one koja je učinila nasilje sve 
dok se Allahovim propisima ne prikloni. Pa ako se prikloni, onda ih nepristrasno izmirite i 
budite pravedni; Allah, zaista pravedne voli.“ (El-Hudžurat, 9) 

Gdje su ove Kur‘anske naredbe u Vašim postupcima???  
Radite potpuno suprotno Allahovim, dž.š., naređenjima! 

Vi nemate problem sa pojedincima, Vi imate problem sa činjenicama! 
 Reise Kavazoviću, problem su Vam ljudi koji Vam podnose pogrešne izvještaje sa terena! 

Evo nekoliko primjera: 

1. Dopisom broj 06-03-1-574/17, od 01.02.2017, ste dali pismenu saglasnost da se u Austriji 
osnuju tri bošnjačka medžlisa, čime ste istovremeno najavili rat svim snagama koje su 
pokušale da se, poslije preko 20 – 25 godina djelovanja, organiziraju na zdravim temeljima. 

Vi nemate nikakvo pravo djelovanja na teritoriji Austrije i nemate nikakva međudržavnog ugovora 
za tako nešto, Ako ga imate – pokažite ga!  

Saglasnost za osnivanje medžlisa u Austriji daje Islamska zajednica Austrije a priznaje država, 
gosp. Kavazoviću. 
Najočitiji primjer ovoga je sudska odluka Upravnog suda Beča, od 04.12.2024, kojom je oborena 
odluka Islamske zajednice Austrije – IGGÖ-a (a koja je vjerovatno bila izraz Vaše želje i 
kompanije Rijaseta), da ugasi medžlis u čijem se sastavu nalazi nekoliko bosanskih džemata a koji 
su utočište našli pod krovom ovog medžisa, inače biste ih Vi i vaši poslušnici ugasili. 
 
(Vidi: 
https://www.facebook.com/story.php?story_fbid=989728839858102&id=100064629852211&rdid
=N275DeDkrMuiq7XQ# ) 

Dakle, čak ni legalna Islamska zajednica Austrije, uz pomoć najvišeg državnog organa za vjere, 
(Kultusamt) nije uspjela da ugasi jedan medžlis! 

I evo upravo sada, dok pišem ovo pismo (13.02.2025, 13:31 sati), dobili smo e-Mail od Islamske 
zajednice Austrije, sa dokumentom kojeg je potpisala baš ona gospođa koja je 04.12.2024, kao 
zatupnik Islamske zajednice, pognute glave napustila sudsku salu – Valerie Claire Mussa.  

Ona u tom pismu, a u ime Islamske zajednice Austrije, naglašava da se presuda Upravnog suda od 
04.12.2024, odnosi isključivo na državno priznanje ,,medžlisa Taqwa" i da ona (presuda) nema 
nikakav utjecaj na unutrašnje odluke IGGÖ-a (Islamske zajednice Austrije), pa dodaje: 

Prijevod: Stoga izričito naglašavamo da ,,medžlis Taqwa" više ne postoji unutar IGGÖ-a. 

A pošto medžlis ne postoji unutar IZ-e, onda je logično da ni njegovi džemati ne postoje. 

Stoga nam se ponovo prijeti gašenjem naših džemata, i to baš onih džemata koje Vi bojkotujete. 
Kakva slučajnost, reise Kavazoviću!  

 

Prijevod: Ako ne postupite po ovom zahtjevu, morat ćemo pretpostaviti da ne postoji interes za 
ostanak pod okriljem IGGÖ-a. U tom slučaju, vaša džamijska ustanova bi, prema unutrašnjem 
vjerskom pravu, bila rasformirana/zatvorena/uagašena odlukom Vrhovnog vijeća IGGÖ-a.  

2. Neki Vaši postavljenici su još 2021. godine pokušali ugasiti nekoliko džemata u Austriji. 
Radi se o istim džematima koji se nalaze u tom medžisu, koji je svoj opstanak morao da 
štiti sudom ove zemlje. Od koga???  

Jel Vi radite na gašenju džemata ili na njihovu održavanju? 

Nedugo poslije naše reakcije na to nedjelo, istima ste stavili portal „Preporoda“ na raspolaganje da 
lažu koliko im duša želi.  
Međutim, istina se ne može zaustaviti, nju iznose ljudi čiji mozgovi nisu u okovima. 

 

Prijevod teksta:  
Na sastanku odbora medžlisa Centar, 22.05.2021, donesena je jednoglasna odluka da se džamija 
Đerzelez Alija i Hrnjica Mujo (Džemat Linz) u medžlisu Centar, rasformira (zatvori/ugasi). 

Ovakvo pismo dobilo je nekoliko naših džemata, po čijem nalogu, Reise? 
Danas se potpisnik Mujović, kada su ga oseknuli oni za koje je ovakve stvari potpisivao, navodno, 
kaje, makar tako pričaju po Beču, ali kasno – proš`o voz.  (Vidi: 
https://www.facebook.com/share/p/15nNk8BDts/ ) 

3. 30.11.2024, ste davali saglasnost imamima i predsjednicima džemata kao i još nekim 
osobama, da mogu na teritoriji Austrije nesmetano obavljati vjerske (ili neke druge) 
dužnosti.  

Dragi Reise, u slučaju bilo čega, policija 
ne traži Vas već predsjednika džemata ili 
drugu odgovornu osobu. Pa kakav je 
onda smisao Vaše saglasnosti? 

Kontradiktorno je ono što ste potpisali 
sa stvarnim stanjem, što je očita obmana 
javnosti po pitanju onoga što u tim 
postavljenjima i saglasnostima stoji.  

Navešću primjer džemata „Bosna“ - 
Beč, a ima ih još puno, i saglasnosti 
predsjedniku Mensuru Alihodžiću: 

Gospodine Kavazoviću, taj statut kojeg 
Vi u tom dokumentu citirate, džematska 
skupština je odbijala neoliko puta, po 
treći put, 08.12.2024. godine.  
 

U statutu imenovanog džemata, u para-
grafu 10, stavci 2, na koju se Vi pozi-
vate, od 22.01.2025. godine, i 09:41 sati, 
stoji: 

 
§10 Dužnosti generalne skupštine 
(2) Skupština može u svako vrijeme da odmah razriješi cijeli odbor ili njegove pojedine članove 

Dakle, ono što su Vam prenijeli Vaši ljudi sa terena je LAŽ, a vi tu laž svojim potpisom još po-
jačavate! 

 
 

 

(Slika statuta paragrafa 10, od 22.01.2025, i 09:41 sati: izvor: Vereinsbüro Wien/policija Beč) 

Još važnije pitanje je – zašto ste i po čijem nalogu, pravili selekciju dobrih i loših, podobnih i 
nepodobnih džemata, onih koji su dio „Islamske zajednice“ i onih koji to nisu? 

Vaše pravilo je glasilo: Oni džemati koji nisu usvojili onaj statut kojeg ste vi naturili, ne 
mogu biti dio „Islamske zajednice“.  

Kako je ovaj džemat (Bosna – Beč, koji nema Vaš statut) godinama dio Islamske zajednice, a 
moj džemat nije, kako je džemat „NUR“ – Linz, koji nije prihvatio Vaš statut, dio 
Zajednice, ne bojkotujete ga, dok džemat Gmunden, koji jeste prihvatio Vaš statut opet nije 
dio Zajednice? 
Kako džemat u Vorarlberg, koji nema Vaš statut, jeste dio „Zajednice“ a džemat IKZ Graz 
nije? I tako u nedogled! 

Ovdje ste pravili protekciju i segregaciju, inetersuje nas, po kojim kriterijima ste to 
radili??? 
 

4. Dokumentom od 11.12.2017, broj: 06-03-1-7020/17, ste obavještavali državu Austriju, koji 
su to, u njoj registrovani bosanski džemati.  

(Vidi: https://www.facebook.com/share/p/16EeFZa7rn/ 
ili:  https://www.facebook.com/share/p/1F5B8SVEaZ/ )  

Gospodine Kavazoviću, Rijaset je ozbiljna institucija, zasto ovako neozbiljne stvari objavljujete, 
degradirajući IZ BiH i njene pristalice? Reise, ovo je uređena zemlja, ona je informacije o 
registrovanim udruženjima, kroz centralni registar, stavila javno na raspolaganje svim ljudima 
svijeta.  
(Vidi: https://citizen.bmi.gv.at/at.gv.bmi.fnsweb-p/zvn/public/Registerauszug ) 

U tom dokumentu, kojeg je potpisao Vaš dušebrižnik Razim ef. Čolić, a koji je za poslušnost 
dobio nagradu da obavlja funkciju ambasadora BiH u S. Arabiji, se nalazi puno dezinformacija i 
laži. Tim dopisom ste, još tada, podijelili bosanske muslimane/džemate na dobre i loše, podobne i 
otpadnike, bez ikakva razloga a sve na temelju laži koje šire Vaše odgovorne službe kao i ljudi sa 
područja Austrije. (Vidi: https://www.facebook.com/share/p/17yYvUeH1a/ ) 

Evo Vam samo jedna od njih:  
Na strani 3, se navodi džemat pod brojem 19, koji ne postoji u Austriji, ali se zato ne navode 
džemati koji su napunili preko 25 godina postojanja. Imam koji je plasirao ovu laž, nagrađen je 
titulom „prvog imama IZ Austrije, za područje Gornje Austrije“, iako ne posjeduje kvalifikacije za 
tu funkciju. Samo nekoliko godina prije toga, ti isti ljudi su ga izbacili iz škole kao učitelja 
vjeronauke – kakva sramota i blamaža, reise Kavazoviću! 

(Vidi: https://www.facebook.com/share/p/14x4LTdKtG/ ) 
 

5. Dokumentom od 10. marta 2016, broj 06-194/16, a kojeg je u Vaše ime potpisao Mensur ef. 
Pašalić, stoji da su neke Vaše odredbe unesene u Ustav IZ Austrije, što je velika laž. 

(Vidi: https://www.facebook.com/share/p/1QRytbiuT2/ ) 

U Ustavu Islamske zajednice Austrije se, nijednom riječju, ne spominju ni Bosna, ni IZ BiH, ni 
Rijaset ni cirkus odredbe! 

 (Ustav IZ Austrije: https://www.derislam.at/wp-
content/uploads/2025/01/Verfassung_IGGOe_kons.14.12.2024_finalisiert.pdf ) 

Neka bude stid onih koji neprekidno dezinformišu jadne, bijedne bosanske muslimane, i ovdje a i 
u Bosni, koji u borbi za preživljavanje kao i odanosti vjerskim autoritetima, nemaju vremena 

provjeravati njihove laži?!   
 

Kome ste sve potpisali/uručili postavljenja? 

6. Tu je i jedan od Vaših imama, koji je inače 2021. godine potpisao taj famozni dokument o 
gašenju naših džemata, a koji se također dokazao kao javni lažac, čovjek koji se puno brine 
o porezima države Austrije te Bošnjacima prijeti finansijskom policijom zbog navodne 
utaje poreza. Svoja obećanja je davno dao javno ali je slagao, a Vi lašca ipak postavljate za 
imama, vrlo zanimljivo.  
Zar Poslanik kojeg slijedimo/te, nije rekao „da se muslimanu može sve desiti osim laži“??? 

(Vidi: https://www.facebook.com/share/p/186n9j5exT/  
ili: https://www.facebook.com/share/p/162hvWY9nt/ ) 

7. Jednoga imama, koji je još davne 2008. godine otkazao poslušnost reisu dr. Ceriću, a 
ujedno i, kao tadašnji sekretar Zajednice, naredio svim imamima i džematima da učine isto 
(vidi donji dokument), što su ga oni poslušali, ste nagradili titulom glavnog imama za 
Bošnjake Austrija, koji je na toj poziciji ostao niz godina. 

Zar se ne postavlja pitanje - ko je tada bio predsjednik naše Zajednice u Austriji i po čijem je 
nalogu Atanović tako reagovao??? 

 
Hasudin ef. Atanović nije bio u Austriji kada smo mi gradili Krovno udruženje (Zajednicu), ja sam 
lično, kao tadašnji sekretar te „Islamske zajednice Bošnjaka“ kojoj sada ne date da se približimo, 
Austrijskoj ambasadi u Sarajevu, poslao garantno pismo da bi pomenuti mogao da uđe u Austriju. 
(Vidi: https://www.facebook.com/share/p/19orux5n4M/ ) 

8. Kada je na Ahiret preselio naš kolega Senad ef. Velić – imam u St. Pöltenu, džennazu su mu 
organizirali i u prvom safu stajali upravo oni koji su mu život zagorčavali, koji su mu 
policijom prijetili kao što ste i Vi prijetili dr. Kurdiću, koji mu nisu dozvolili da u njihove 
džemate uđe, iako je posjedovao dekret reisa dr. Cerića, u svojstvu predsjednika 
„Vjersko-prosvjetne komisije“ za Austriju, koja je trebala da ujedini raspamećene 
Bošnjake.  
(Vidi tačku 7)   i   (vidi: https://www.facebook.com/share/p/1DiA8DQ94B/ ) 
 

Džennazu namaz mu je predvodio imam koji mu (vjerovatno zbog prijetnje) nije smio dozvoliti da 
uđe u njegov džemat, a na slici se vide i ostale austrijske gazde. 

Rhm. Senad ef. Velić je doživio infarkt (moždani ili srčani) a mi koji poznajemo situaciju u 
Austriji, vjerujemo da su mu, okončanju života, uveliko pomogle prijetnje i postupci tadašnjih 
funkcionera i imama, kao i (gore vidljivo) objavljeno pismo. 

Iza Senad ef., je ostala arhiva sa audio i video zapisima koje mi posjedujemo a koji potvrđuju ove 
navode. 

Reise Kavazoviću, sve ste im oprostili, mi se divimo Vašoj dobrodušnosti i milosti! 
 

 

 

Ti ljudi koji su se jedinstvu tada protivili, protive se i danas, a Vi IH NAGRAĐUJETE! 

Kako to da ih, zbog neposlušnosti nikada niste pozivali na odgovornost?  

 

Puno je još Vašega smeća na ovoj deponiji i svako kopkanje po njoj samo još više smrdi. Ako 
kopnemo po dosjeima onih kojima ste uručivali svoja postavljenja, pobjeći će muslimani iz 
džamija!!! 

Znate li reise Kavazoviću, da ste pogazili sve dopise svoga prethodnika i da do danas nagrađujete 
najgore između nas? 

(Vidi: https://www.facebook.com/share/p/19orux5n4M/ ) 
 
Reise Kavazoviću, zašto ne poštujete svoga prethodnika, reisa dr. Cerića i njegove dopise, 
odluke i dekrete?   
Zašto ne poštujete vlastitu instituciju čiji ste trenutni prvak?  

 

9. Ima li kraja ovome zlu? 

  

 

Na webportalu Preporoda, 
19.01.2025, objavljen je tekst 
pod naslovom 
„Ne dam na Islamsku 
zajednicu i imame“, od 
strane moga uvaženog kolege 
i prijatelja, mag. Suada ef. 
Mahmutovića – imama iz 
Bihaća. 
 

Poznavajući imenovanog, 
uvjeren sam da je tekst 
napisan iz dubine duše, baš 
kao i ovaj kojeg ste upravo 
pročitali, jer Karajišnik može 
biti samo iskren, pošten, 
borben, ili je smeće. 

 

Pošto i ovaj tekst tretira probleme IZ-e i imama, najiskrenije ga molim da ustane u zaštitu imama 
Austrije, svojih prijatelja, zatim u zaštitu džemata, Islamske zajednice, uleme, onih kojima se 
javno prijeti, onih koje otpadnicima nazivaju, onih čija se prava ruše, onih koje izgone iz vlastite 
Islamske zajednice, a vlasnicima portala Preporod, da mu još jednom ustupe prostor. 

Ovu svoju poruku ću privesti kraju Allahovim, dž.š., porukama:  

„Nemojte (ni u najmanjoj mogućoj mjeri) biti na strani onih koji nepravdu čine, jer ako ih (i u 
najmanjoj mogućoj mjeri) budete podržavali, pržiće vas vatra“ (Hud, 113.) 

i 

 „Kada Musa reče narodu svome: "O narode moj, zašto me mučite (nepravdu činite), a dobro znate 
da sam ja Allahov poslanik vama!“ (Es-Saf, 5) 

Reise, muftije, dušebrižnici, ulemo, lažni patrioti,  - ZAŠTO NAM NEPRAVDU ČINITE, a 
dobro znate da smo u pravu? 

Reise Kavazoviću, džemate u Austriji su preplavili ljudi koji su rođeni poslije osnivanja Krovnog 
udruženja, koji nemaju pojma šta se ovdje dešavalo i dešava! 

„Glavni osnivači i inicijatori osnivanja „Islamske zajednice Bošnjaka u Austriji“ su rastjerani, 
samo je jedan od njih ostao u njoj. 
Džemati Linz, Gmunden i Ried – glavni osnivači, su eliminisani bez komentara. 

Govori li Vam to nešto?  

Zajednicom već četvrt stoljeća upravljaju petorica ljudi koje Vi neprekidno dopingujete.  

Reise Kavazoviću, davno je bilo vrijeme, umjesto što slušate one koji nisu gradili Zajednicu a žive 
na njen račun, da sjednete sa ljudima koji su tu Zajednicu osnovali i izgradili, a koje Vi i Vaši 
savjetnici uporno pokušavate istjerati iz njihove vlasiti kuće. 
 
Islamska zajednica nije Vaša privatna svojina!!! 

Vrijeme je da Krovno udruženje bošnjačko-islamskih udruženja (Islamska zajednice 
Bošnjaka u Austriji) postane zaista zajednica svih bosanskih muslimana/džemata i da zaista 
postane islamska. 

Poučen dosadašnjim iskustvom (puno puta sam Vam se javljao i stavljao na raspolaganje i sebe i 
dokumente, posljednji put - 02.12.2024), ne očekujem da ćete i na ovo moje javljanje reagovati ali 
će u kukama slova, kako je to govorio Meša Selimović, ostati zapisana istina o nama i Vama, o 
nama - „Vašima otpadnicima“ i Vama – „našim krvnicima“.  

Linz, 13.02.2025, mag. Husein Veladžić – glavni imam džemata Linz 
  

 


